
Kasaysayan-Agham Panlipunan

Sarili at Lipunan
1.0   Kultura at Pagkakaiba

	Tinatayang 48 buwang gulang
	Tinatayang 60 buwang gulang

	1.1 
Nagpapakita ng pagbuo ng pagkakakilanlang kultural, etniko at panlahi at nauunawaan ang mga may kaugnayang kasanayan sa wika at kultura. Nagpapakita ng pagkamangha sa pagkakaiba sa mga katangian at kasanayan ng tao, ngunit mas gusto ang mga nasa sarili nilang grupo.
	1.1 
Nagpapakita ng mas matibay na pagkakakilanlang kultural, etniko at panlahi at higit na kaalaman sa mga may kaugnayang wika, tradisyon at iba pang mga kasanayan. Nagpapakita ng higit na interes sa pagkakaiba ng mga tao, ngunit lubos na pinapaboran ang mga katangian ng sarili nilang grupo.


2.0   Mga Relasyon

	2.1 
Kumportableng nakikipag-ugnayan sa maraming kaedad at nakakatanda; aktibong tumutulong sa pagbuo at pagpapanatili ng mga relasyon sa ilang mahalagang nakakatanda at kaedad.
	2.1 
Nauunawaan ang mga responsibilidad ng isa’t isa sa mga relasyon; nagkukusa sa pagbuo ng mga relasyong nagdadamayan, nagtutulungan at eksklusibo.


	3.0  Mga Papel at Trabaho sa Lipunan

	3.1 
Ginagampanan ang mga pamilyar na papel at trabahong panlipunan ng mga nakakatanda (gaya ng magulang, guro at doktor) alinsunod sa kanilang nabubuong kaalaman hinggil sa mga papel na ito.
	3.1 
Nagpapakita ng mas malalim na pag-unawa sa higit na mas maraming iba’t ibang papel at trabaho ng mga nakakatanda, ngunit hindi sigurado kung paano nauugnay ang trabaho sa kita.


Pagiging Miyembro ng Komunidad ng Preschool 
(Sibiko)

	1.0  Mga Kakayahan para sa Demokratikong Pakikilahok 

	Tinatayang 48 buwang gulang
	Tinatayang 60 buwang gulang

	1.1 
Nakikilala bilang mga miyembro ng isang grupo, maluwag sa loob na lumalahok sa mga gawain ng grupo, at nagsisimulang maunawaan at tanggapin ang responsibilidad bilang mga miyembro ng grupo, bagama’t nangangailangan ng tulong sa pag-uugnay ng mga personal na interes sa mga interes ng iba.
	1.1 
Sumasali bilang mga responsableng kalahok sa mga gawain ng grupo, nang may lumalawak na pag-unawa sa kahalagahan ng pagsasaalang-alang sa mga opinyon ng iba, pagpapasya ng grupo at pagrespeto sa kagustuhan ng nakararami at mga pananaw ng mga miyembro ng grupo na hindi sumasang-ayon sa nakararami.

	2.0  Responsableng Asal

	2.1  
Nagsisikap na makiisa sa mga inaasahan ng grupo upang mapanatili ang pagsang-ayon ng nakakatanda at makasundo ang iba. Gayunpaman, pabagu-bago ang kontrol sa sarili, lalo na kapag nadidismaya o nababalisa ang mga bata. 
	2.1  
Nagpapakita ng responsableng pag-aasal nang mas maaasahan habang nagkakaroon ng tiwala sa sarili (at pag-apruba ng nakakatanda) ang mga bata mula sa pagiging mga responsableng miyembro ng grupo. Maaaring pinapangasiwaan din ang pag-uugali ng iba upang matiyak na nakakaayon din ang iba sa mga inaasahan ng grupo.


	3.0  Pagiging Patas at Respeto sa Ibang Tao 

	3.1 
Tumutugon sa mga nararamdaman at pangangailangan ng iba sa pamamagitan ng mga simpleng paraan ng pagtulong, pagbabahagi at pagsasalitan. Nauunawaan ang kahalagahan ng mga tuntunin na nangangalaga sa pagiging patas at nagpapanatili ng kaayusan.
	3.1 
Binibigyang-pansin ang mga nararamdaman ng iba, mas malamang na magbibigay ng tulong, at susubukang iugnay ang mga personal na kagustuhan sa kagustuhan ng iba pang mga bata sa mga paraang pareho silang masisiyahan. Aktibong sumusuporta sa mga tuntuning nangangalaga sa pagiging patas sa iba.


	4.0  Resolusyon sa Alitan 

	4.1 
Nakakagamit ng mga simpleng paraan sa pakikipagkasundo at humihingi ng tulong sa nakakatanda kapag may alitan sa ibang mga bata o nakakatanda, bagama’t maaari pa ring magpakita ng pagkadismaya, pagkabalisa o pagkaagresibo.
	4.1  
Mas may kakayahang makipagkasundo, makipagkompromiso at humanap ng mga paraang makakatulong sa pagresolba ng alitan sa mga kaedad o nakakatanda, bagama’t maaari ring magresulta ang pagkaagresibo sa pananalita.


Kamalayan sa Panahon 
(Kasaysayan)

1.0   Pag-unawa sa Mga Dating Pangyayari

	Tinatayang 48 buwang gulang
	Tinatayang 60 buwang gulang

	1.1 
Madaling naaalala ang mga dating karanasan at masiyahan sa pakikinig sa mga kwento tungkol sa nakaraan, subalit kailangan ang tulong ng nakakatanda upang malaman kung kailan nangyari ang mga dating pangyayari kaugnay sa isa’t isa at pag-ugnayin ang mga ito sa kasalukuyang karanasan.
	1.1 
Nagpapakita ng pagbuti ng kakayahan na iugnay ang mga dating pangyayari sa dating ibang mga pangyayari at kasalukuyang mga karanasan, gayunpaman, ang tulong ng nakakatanda ay patuloy mahalaga.

	2.0  Pag-abang at Pagpaplano Para sa Darating na Pangyayari 

	2.1 
Inaabangan ang mga pangyayari sa mga pamilyar na sitwasyon sa malapit na hinaharap, sa tulong ng nakakatanda.
	2.1 
Inaalam kung kailan mangyayari ang pangyayari sa hinaharap, nagpaplano para rito, at gumagawa ng mga pagpili (sa tulong ng nakakatanda) na nag-aabang sa mga pangangailangan sa hinaharap.

	3.0  Personal na Kasaysayan 

	3.1 
Pinagmamalaking ipinapakita ang mga nabubuong kakayahan upang makakuha ng atensyon ng nakakatanda at ibinabahagi ang mga simpleng salaysay tungkol sa mga bagong karanasan.
	3.1 
Ikinukumpara ang kasalukuyang abilidad sa mga kakayahan noong mas bata pa at nagbabahagi ng mas detalyadong kwento tungkol sa sarili tungkol sa mga bagong karanasan.

	4.0  Mga Pagbabagong Kasaysayan sa Mga Tao at sa Daigdig

	4.1 
Madaling nakikilala ang mga mas matandang miyembro ng pamilya sa mga mas nakakabata (at ibang tao) at mga pangyayari sa kamakailan mula sa mga nangyari “dati”, bagamat hindi agad-agad na napagsusunod-sunod ang mga pangyayari sa kasaysayan sa Panahon ng Pagkaganap.
	4.1 
Nakakabuo ng interes sa kasaysayan ng pamilya (hal., noong ang mga miyembro ng pamilya ay bata pa) pati na rin ng mga “dating” pangyayari, at nagsisimula na maunawaan kung kailan nangyari ang mga ito kaugnay sa isa’t isa.


Kamalayan sa Lugar 
(Heograpiya at Ekolohiya)

1.0   Paglalakbay sa Mga Pamilyar na Lokasyon

	Tinatayang 48 buwang gulang
	Tinatayang 60 buwang gulang

	1.1 
Nakikilala ang katangian ng isang pamilyar na lokasyon gaya ng tahanan at paaralan, inilalarawan ang bagay at mga gawain na kaugnay sa bawat isa, nakikilala ang mga dadaanan sa pagitan ng mga ito, at nagsisimulang gumamit ng simpleng wika ng direksyon (na may magkakaibang antas ng pagiging tama).
	1.1 
Naiintidihan ang mga mas malaking pamilyar na lokasyon, gaya ng mga katangian ng kanilang komunidad at rehiyon (kasama na ang mga burol, sapa, panahon, pangkaraniwang gawain) at ang distansya sa pagitan ng mga pamilyar na lokasyon (gaya ng sa pagitan ng bahay at paaralan), at ikinukumpara ang kanilang komunidad sa komunidad ng iba.

	2.0  Pangangalaga sa Natural na Mundo

	2.1
Nagpapakita ng interes sa kalikasan (kasama na ang mga hayop, halaman, at panahon) lalo na’t bilang bata, sila ay may direktang karanasan sa mga ito. Nagsisimulang unawain ang interaksyon ng mga tao sa kapaligiran (gaya ng polusyon sa lawa o sapa) at ang kahalagahan ng pag-aalaga sa mga halaman at hayop.
	2.1
Nagpapakita ng interes sa mas malawak na sakop ng natural na mga pangyayari, kasama na ang mga hindi direktang nararanasan (gaya ng nyebe para sa isang batang nakatira sa Southern California), at mas nag-aalala tungkol sa pangangalaga sa natural na mundo at sa mga positibo at negatibong epekto ng tao sa likas na mundo (hal., Paggamit muli, paglalagay ng basura sa basurahan).


	3.0   Pag-unawa sa Pisikal na Mundo sa Pamamagitan ng Mga Guhit at Mapa 

	3.1
Nakakagamit ng mga guhit, globo, at mapa upang tumukoy sa pisikal na mundo, bagama’t madalas ay hindi malinaw sa paggamit ng mga simbolo ng mapa.
	3.1
Nakakagawa ng sariling mga guhit, mapa, at modelo; mas sanay na sa paggamit ng mga globo, mapa, simbolo ng mapa; at gumagamit ng mga mapa para sa mga simpleng paglutas ng problena (gaya ng paghahanap ng isang bagay) nang may patnubay ng nakatatanda.


Pamilihan 

(Ekonomiya)

1.0   Palitan

	Tinatayang 48 buwang gulang
	Tinatayang 60 buwang gulang

	1.1   Nauunawaan ang pagmamay-ari, limitadong mapagkukunan, ano ang ginagawa ng mga tindahan, pagbibigay at pagkuha, at pagbabayad ng pera sa mga nagtitinda. Nagpapakita ng interes sa pera at sa gamit nito, bagama’t inuunawa pa rin ang kaugnay na halaga ng mga barya.
	1.1 
Nakakaintindi ng mga mas kumplikadong konsepto ng ekonomiya (hal., palitan; mas maraming pera ang kailangan sa mga bagay na may mas malaking halaga; kung mas maraming tao ang may gusto, mas maraming ibebenta).


Agham

Pang-agham na Pagsisiyasat

1.0   Obserbasyon at Imbestigasyon

	Tinatayang 48 buwang gulang
	Tinatayang 60 buwang gulang

	1.1  
Nagpapakita ng kamanghaan at nagtatanong ng mga simpleng tanong tungkol sa mga bagay at pangyayari sa kanilang kapaligiran.
	1.1 
Nagpapakita ng kamanghaan at ng mas mataas na abilidad na mag-usisa ng tungkol sa mga bagay at pangyayari sa kanilang kapaligiran

	1.2   Inoobserbahan1 ang mga bagay at pangyayari sa kapaligiran at inilalarawan ang mga ito.
	1.2   Inoobserbahan ang mga bagay at pangyayari sa kapaligiran at inilalarawan ang mga ito nang mas detalyado.

	1.3   Nagsisimulang kilalanin at gamitin, sa tulong ng nakakatanda, ang mga kagamitan sa pag-oobserba at pagsukat.
	1.3  Nakikilala at gumagamit ng mas maraming iba’t ibang kagamitan sa pag-oobserba at pagsukat. Maaaring kusang gumagamit ng angkop na kagamitan, gayunpaman, maaari pa ring kailanganin ang tulong ng nakakatanda.

	1.4   Naghahambing at nagkukumpara ng mga bagay at pangyayari upang ilarawan ang mga pagkakapareho at pagkakaiba.
	1.4   Naghahambing at nagkukumpara ng mga bagay at pangyayari upang ilarawan ang mga pagkakapareho at pagkakaiba nang mas detalyado.

	1.5   Gumagawa ng mga hula at sinusuri ito, sa tulong ng nakakatanda, sa pamamagitan ng kongkretong karanasan.
	1.5   Nagpapakita ng mas mataas na abilidad na makagawa ng mga hula at suriin ito (hal., maaaring gumawa ng mga mas kumplikadong hula, magbigay nga mga paraan upang subukan ang mga hula, at talakayin kung bakit ang hula ay tama o mali).

	1.6   Gumagawa ng mga hinuha at bumubuo ng paglalahat batay sa ebidensiya.
	1.6   Nagpapakita ng mas mataas na abilidad na makagawa ng hinuha at bumubuo ng paglalahat batay sa ebidensiya.


1 Iba pang mga kaugnay na prosesong pang-agham, gaya ng pagkilala, pagsunod-sunod, at pagsukat, ay tinalakay sa mga pundasyon para sa matematika.
2.0   Dokumentasyon at Komunikasyon

	Tinatayang 48 buwang gulang
	Tinatayang 60 buwang gulang

	2.1 
Nagtatala ng obserbasyon at mga napag-alaman sa iba-ibang paraan, sa tulong ng nakakatanda, kasama na ang mga larawan, salita (na idinikta sa nakakatanda), talangguhit, talaarawan, modelo, at litrato.
	2.1 
 Nagtatala ng impormasyon nang mas madalas at sa iba-ibang paraan, sa tulong ng nakakatanda, kasama na ang mga larawan, salita (na idinikta sa nakatatanda), talangguhit, talaarawan, modelo, at litrato, o sa pamamagitan ng pagtatala at paggawa ng talangguhit ng impormasyon.

	2.2   Ibinabahagi ang mga napag-alaman at paliwanag, na maaaring tama o mali, na may pag-uudyok o wala mula sa nakakatanda.
	2.2   Ibinabahagi ang mga napag-alaman at paliwanag, na maaaring tama o mali, nang mas may kusa at mas detalyado.


Pisikal na Agham

1.0   Mga Komposisyon at Katangian ng Mga Walang Buhay na Bagay at Materyal 

	Tinatayang 48 buwang gulang
	Tinatayang 60 buwang gulang

	1.1  
Nag-oobserba, nag-iimbestiga, at kinikilala ang mga katangian at pisikal na komposisyon ng mga bagay at ng mga solido at hindi solidong materyales (laki, bigat, hugis, kulay, yari, at tunog).
	1.1 
Nagpapakita ng mas mataas na abilidad na  mag-obserba, mag-imbestiga, at maglarawan nang mas detalyado ang mga katangian at pisikal na komposisyon ng mga bagay at ng mga solido at hindi solidong materyales (laki, bigat, hugis, kulay, yari, at tunog)


2.0   Mga Pagbabago sa Walang Buhay na Mga Bagay at Materyal

	2.1 
Nagpapakita ng kamalayan sa mga bagay at materyal na pwedeng magbago; Tumutuklas at inilalarawan ang mga pagbabago sa mga bagay at materyales (paglilipat ng mga bahagi; pagbabago sa kulay, hugis, yari, temperatura).
	2.1 
Nagpapakita ng dagdag na kamalayan sa mga bagay at materyal na pwedeng magbago sa iba’t ibang paraan; Tumutuklas at inilalarawan nang mas detalyado ang mga pagbabago sa mga bagay at materyales (paglilipat ng mga bahagi; pagbabago sa kulay, hugis, yari, anyo, at temperatura).

	2.2   Inoobserbahan at inilalarawan ang galaw ng mga bagay (ayon sa bilis, direksyon, at paraan ng paggalaw ng mga bagay), at tinutuklas ang epekto ng sariling mga aksyon (hal., pagtulak paghila, paggulong, paghulog) sa pagpapandar sa mga bagay.
	2.2   Nagpapakita ng mas mataas na abilidad na obserbahan at ilarawan ang galaw ng mga bagay (ayon sa bilis, direksyon, at paraan ng paggalaw ng mga bagay), at tinutuklas ang epekto ng sariling mga aksyon sa galaw ng mga bagay, kasama na ang pagbabago sa bilis at direksyon.


Agham ng Buhay

1.0   Mga Komposisyon at Katangian ng mga Bagay na May Buhay

	Tinatayang 48 buwang gulang
	Tinatayang 60 buwang gulang

	1.1  Nakikilala ang mga katangian ng iba’t ibang hayop at halaman, kasama na ang anyo (sa labas at loob) at asal, at simulang ikategorya ang mga ito.
	1.1 
 Makikilala ang mga katangian ng mas maraming iba’t ibang hayop at halaman at nagpapakita ng mas mataas na abiliad na ikategorya ang mga ito.

	1.2   Nagsisimulang magpakita ng kaalaman sa mga bahagi ng katawan at mga proseso (hal., Pagkain, pagtulog, paghinga, paglalakad) sa mga tao at iba pang hayop.2
	1.2   Nagpapakita ng mas malawak na kaalaman sa mga bahagi ng katawan at mga proseso (hal., Pagkain, pagtulog, paghinga, paglalakad) sa mga tao at iba pang hayop.

	1.3   Nakikilala ang tirahan ng mga tao at mga pamilyar na hayop at halaman sa kapaligiran at magsimulang maunawaan na ang mga bagay na may buhay ay may tirahan sa iba’t ibang kapaligiran.
	1.3   Nakikilala na ang mga bagay na may buhay ay may mga tirahan sa iba’t ibang kapaligiran na nababagay sa kanilang kakaibang pangangailangan.

	1.4  Nagpapakita ng kaalaman sa pagkakaiba sa pagitan ng mga buhay na bagay (hayop, tao) at walang buhay na bagay. Halimbawa, inaasahan ang mga buhay na bagay na gumalaw at magkarooon ibang laman kaysa bagay na walang buhay.
	1.4  Nagpapakita ng kaalaman sa pagkakaiba sa pagitan ng mga buhay na bagay at walang buhay na bagay, pagbibigay ng mas detalyado, at malaman na tanging mga hayop at halaman ang sumasailalim ng biyolohikong proseso gaya ng paglaki, pagkakasakit, paggaling, at pagkamatay.



2 Ang kaalaman sa mga bahagi ng katawan ay natalakay din sa Mga Pundasyon ng Preschool ng California (tomo 2) para sa kalusugan. Sa agham, kabilang din dito ang kaalaman sa mga proseso ng katawan. Ang kaalaman sa bahagi ng katawan ay pinalawak hanggang sa mga tao at sa ibang hayop.

2.0   Mga Pagbabago sa Mga Bagay na May Buhay

	Tinatayang 48 buwang gulang
	Tinatayang 60 buwang gulang

	2.1 
Inoobserbahan at tinutuklas ang paglaki at pagbabago sa mga tao, hayop, at halaman, at nagpapakita ng pang-unawa na ang mga bagay na may buhay ay nagbabago sa paglipas ng panahon sa laki at sa iba pang kapasidad habang sila ay lumalaki.
	2.1 
Inoobserbahan at tinutuklas ang paglaki at pagbabago sa mga tao, hayop, at halaman, at nagpapakita ng dagdag na pang-unawa na ang mga bagay na may buhay ay nagbabagi sa kanilang paglaki at dumadaan sa pagbabago na kaugnay sa ikot ng kanilang buhay (halimbawa, mula sa isang uod hanggang sa paru-paro).

	2.2   Nakikilala na ang mga hayop at halaman ay nangangailangan ng pag-aalaga at magsimulang iugnay ang pagpapakain at pagdidilig sa paglaki ng mga tao, hayop, at halaman.
	2.2   Bumubuo ng mas malawak na pang-unawa sa pangunahing pangangailangan ng mga tao, hayop, at halaman (hal., pagkain, tubig, sikat ng araw, silungan).


Agham ng Mundo,

1.0 Komposisyon at Katangian ng Mga Materyal at Bagay sa Mundo 

	Tinatayang 48 buwang gulang
	Tinatayang 60 buwang gulang

	1.1  
Iniimbestigahan ang mga katangian (laki, bigat, hugis, kulay, yari) ng mga materyales sa mundo gaya ng buhangin, bato, lupa, tubig, at hangin.
	1.1 
Nagpapakita ng mas mataas na abilidad na imbestigahan at ikumpara ang mga katangian (laki, bigat, hugis, kulay, yari) ng mga materyales sa mundo gaya ng buhangin, bato, lupa, tubig, at hangin.


2.0   Mga Pagbabago sa Mundo

	2.1   Inoobserbahan at inilalarawan ang natural na bagay sa kalangitan (araw, buwan, bituin, ulap) at kung paanong mukha itong umaandar at nagbabago.
	2.1 
Nagpapakita ng mas mataas na abilidad na obserbahan at ilarawan ang natural na bagay sa kalangitan at pansinin ang mga pattern ng pagkilos at maliwanag na mga pagbabago sa araw at buwan. 

	2.2   Napapansin at inilalarawan ang mga pagbabago sa panahon.
	2.2   Nagpapakita ng mas mataas na abilidad na pansinin, ilarawan at talakayin ang mga pagbabago sa panahon.

	2.3   Nagsisimulang pansinin ang epekto ng panahon at pana-panahon na pagbabago sa sariling mga buhay at sa mga halaman at hayop.
	2.3   Nagpapakita ng mas mataas na abilidad na pansinin at ilarawan ang epekto ng panahon at pana-panahon na pagbabago sa sariling mga buhay at sa mga halaman at hayop.

	2.4   Bumubuo ng kamalayan sa kahalagahan ng pangangalaga at pagrespeto sa kapaligiran at mailahok sa mga gawain na kaugnay sa pangangalaga nito.
	2.4 
Nagpapakita ng mas mataas na kamalayan at ang abilidad na talakayin sa simpleng mga termino kung paano mapapangalagaan ang kapaligiran, at nakikilahok sa mga gawain na kaugnay sa pangangalaga nito.

